
Abenduaren 3an ARGIAk webgune berria estreinatuko du. Aldaketaren ideia nagusiak
azalduko dizkiogu irakurleari ondorengo artikuluan, nahiz eta xehetasun txikiak bere kabuz

deskubritu beharko dituen.

ARGIA WEBGUNE BERRITUA

ARGIAREN webgunean sartzeko ohitura due-
nak aldaketak sumatuko ditu abenduaren 3tik
aurrera, bai azalean, baita mamian ere. Azala-
ren diseinu eta antolaketa berri eta begi-bista-
koaz gain, informazioa sailkatu eta kontsulta-
tzeko bide berriak abiatuko ditugu, gai
jakinetako kanal espezializatuen bitartez. Blo-
gei diseinua berritu eta blogari berriak aur-
keztuko ditugu. Multimedia kanalean atal
gehiago irekiko ditugu, eta edukiak Creative
Commons lizentziapean jarriko ditugu.

Copyright-etik Creative Commonsera 
Azken urteotan edukiak askatze bidean pau-
soak eman ditugu eta aurrerantzean, ARGIA-
ko edukiak Creative Commons Aitortu - Par-

tekatu lizentziapean argitaratuko dira. Horri
esker, materiala hartu, moldatu, kopiatu eta
argitaratu ahal izango du edonork, beti ere
egilea ARGIA dela aitortuz gero. Izan liburu,
blog, Wikipedia, telebistako saio edo bestela-
ko euskarrietan. Euskarari eta euskal kultura-
ri ekarpena egin nahi izan diogu, edukien
hedapena lagundu asmoz.

Aurpegi berritua
Webgunearen orri nagusiak aldaketa handia
izango du. Nazioarteko hedabiderik errefe-
rentzialenetatik ideiak hartuta, ARGIAren
neurrira egindako webgunea prestatu dugu,
aldi berean, hautatutako norabidean hazten
utziko digun egitura duena. Irakurleak ikusi-

Kazetaritza modernoa 
lantzeko gune librea

ko du garbiagoa dela webgunea, atal gehiago
izango dituela –orain arte ez genituen inkesta
eta eztabaida orriak adibidez–, argazkien
tamainarekin jokatzeko aukera izango dugula,
edo albistearen garrantziaren arabera, titula-
rren tamaina bera ere moldatuko dugula.
Webguneko elementuen mugikortasuna ere
erraztuko du tresna berriak, guztia kazetari-
tza lana ahalik eta erarik profesionalenean
egin eta aurkezteko.

Edukien irisgarritasunari arreta berezia
jarri diogu, eta abenduaren 3tik aurrera azale-
tik bertatik irakurri ahal izango da informa-
ziorik interesgarriena; ez da espresuki asteka-
riaren atalean sartu beharko asteroko
erreportaje eta elkarrizketak
irakurtzeko.

Gaien araberako kanal 
espezializatuak
Halere, aurrera begira hartuta-
ko erabakirik garrantzitsuena
informazioaren egituraketa
izan da. Hemendik aurrera,
informazioa sailkatzeko
orduan forma bezain erabakigarria izango da
edukia. Nahiz eta orain arteko formaren ara-
berako banaketari eutsiko diogun, alegia aste-
kariko artikuluak batetik, multimedia elemen-
tuak bestetik, argia.com-erako idazten
ditugun albisteak ere beren aldetik, eta blogak
azkenik, horrekin batera edukiaren ikuspegi-
tik ere sailkapena egiten hasiko gara. 

Kanal espezializatuen sistema ezarriko
dugu eta informazio guztia –izan dokumen-
tal edo astekariko erreportaje– horietan bil-
tzen joango gara. Adibidez, nazioartea, poli-
tika, kultura eta ekonomia bezalako gai
zabalak izango ditugu, baina baita euroaren
krisia, euskara Nafarroan, estaturik gabeko
nazioak, transgenikoak edo haurren literatu-
rari buruzko kanalak ere, batzuk aipatzea-
rren, interesgune ezberdinak dituzten publi-
koei erantzuteko.

Abiadura handiko garaiak bizi ditugu, eta
azken finean dena sarean geratzen den arren,
biltoki funtzioa lantzea garrantitsua iruditu
zaigu, etorkizunean gai zehatzetan atzera begi-
ratzeko gauza izan gaitezen, eta baita gaur
egun gai jakinen gertuko garraipena egiteko
ere. Kanal bakoitzak RSS jarioa izango du, eta
sare sozialetan kanal espezializatuak sortuko
ditugu, esan bezala, gaien jarraipena errazteko.

Blogak indartu
Orain hiru urte hasi zen ARGIAko lantaldea
blogen munduan lehen urratsak ematen.
Ordutik bidea egin dugu blogintzan, eta web-
gune berria kazetaritza lantzeko modu malgua-

goa eskaintzen duen mundu
honetan sakontzeko baliatu
nahi dugu. Hala, blogei itxura
aldatuko diegu, kazetarion blo-
gak berdefinitu eta gaiak gehia-
go zehaztuko ditugu. 
Zazpi blogari berri ere izan-

go ditugu gure komunitatean:
Axier Lopez, Kike Amona-
rriz, Miel Anjel Elustondo,

Irati Sarasua, Montse Auzmendi, Julen Leuza
eta Gorka Azkarate. Gehiago ere izango dira
etorkizunean.

Multimedia kanala zabaldu
Multimedia atalean ere hainbat berrikuntza
egingo ditugu. Beranduegi Web Telebista,
Dokumentalak, Film laburrak, Argazkiak, Dia-
poramak, Ekitaldiak eta Muntaia bereziei atal
berri bat gehituko zaie: Bideo herrikoiak. Jen-
deak beren ekimenez egindako bideoen biltoki
izan nahi du atal honek, erreferentzia gune bat,
mota guztietako lanak ikusi ahal izateko.

Bestalde, orain arte Bideoak atala izanda-
koa zehaztu egingo dugu. Egun
340 elementu daude eta kontsulta
errazagoa izan dadin, Elkarrizke-
tak” eta Erreportajeak atalak
bereiziko ditugu. n

Aurrerantzean, Creative Commons
lizentziapean argitaratuko dira

edukiak. Edonork hartu, moldatu,
kopiatu eta argitaratu ahal izango

ditu, egilea ARGIA dela aitortuta


